Supliches
29a Domënia ia por l’ann Ccc
Periun!  
Signur, nosc Dî,
i cherdun che t’es chiló y che te vëgnes cun nos sön le tru fora por le monn,
No lascé ch’i se stanciunse te nosc perié y dëidesse da mantigní cun te 
n raport vi y de confidënza:
1. I sun tüa Dlijia che adora tres indô le fle de to Spirit da crëie y da perié. 
Scínchesse dorada te nosc perié y la crëta che te nes aldes y che te nes ejaudësces.
(chît) Dî, nosc Pere – i te periun ascútesse.  
2. Iustizia y pesc é i pilastri plü importanc che la jënt pois vire cun dignité. 
Implësc i regnanc di popui cun to Spirit d’amur y de pesc, de reconziliaziun y de solidarité.
(chît) Dî, nosc Pere – i te periun ascútesse. 
3. La vëdua tl vangele da incö nes insëgna da ne zede nia da perié:
Alda i lamënc y le perié di amará y dla jënt tribolada dales veres, 
scinchi varijun, la pesc, speranza y forza.
(chît) Dî, nosc Pere – i te periun ascútesse. 
4. Por i miscionars, por les monies y düc chi che laora tles misciuns,
che ai ciafes speranza te so laur y sides bugn da la dé inant (chit) 
Dî, nosc Pere – i te periun ascútesse. 
5. Por nostes sorus y nüsc fredesc tla fede ti raiuns dala meseria 
che la fede ti dais forza y i dëides da porté pro al bëgnsté de süa jënt. (chit) 
Dî, nosc Pere – i te periun ascútesse. 
6. Tröc vëiga tla mort la fin de döt.
La fede en te nes condüjes cun nüsc defunc te to lominus y te tüa contentëza.
(chit) Dî, nosc Pere – i te periun ascútesse. 
Bel Dî, plëgn de bunté, demostrete te tüa potënza y te to aiüt, 
che to Fi Gejú Crist ciafes ciamó la fede te nos canch’al vëgn. 
A te le lalt y le dilan sëgn y por döta l’eternité. Amen.
ACLAMAZIUNS - KYRIE
Signur Gejú Crist, tö t'aspetes da nos ch'i ne se stanciunse nia te nosta fede y te nosc perié:






Kyrie eleison / Signur, pieté
Signur Gejú Crist, tö damanes incö tl vangele, 
sce le Fi dl Om ciafará ciamó fede söla tera canch'al vëgn.






Kyrie eleison / Signur, pieté
Signur Gejú Crist, tö nes chërdes da ester miscionars y miscionares dla speranza.







Kyrie eleison / Signur, pieté
